
Komunikado
22 febrüari 2013
Interes grandi pa promé seminario tokante Corporate Governance 

Willemstad – E seminario “Checks and Balances in Corporate Governance on Curaçao” ku tabatin ayera na Kurá Hulanda, por a konta ku interes supstansial di mas ku 125 miembronan di direktiva, akountent i otro interesadonan. E organisadónan, Kolegio di Supervishon Finansiero (Cft), Stichting Bureau Toezicht en Normering Overheidsentiteiten (SBTNO) i Dutch Caribbean Accountants Association (DCAA) tabatin komo meta pa konsientisá tokante e Code Corporate Governance i pa enfoká riba e obligashonnan di e kompanianan i fundashonnan di gobièrnu, bou di kua ta kai tambe e ròl kontroladó di e akountent eksterno. 

E partisipantenan a risibí informashon i aklarashon amplio riba e Lei di Corporate Governance  i e Code Corporate Governance, duná pa oradornan Erik van Engelen i Marloes Kempes (Cft), Donald de Palm (SBTNO), André Delger (DCAA) i e orador invitá Karel Frielink. Esun ku a dirigí e seminario tabata Etienne Ys. Spesífikamente a bai den detaye di tarea, responsabilidat i outoridat di e tres órganonan (reunion general di akshonista, Konseho di Komisario i  gerente). Funshonamentu di e órganonan aki  denter di márgen di nan responsabilidat i outoridat a keda enfatisá. E ròl independiente di prinsipalmente Konseho di Komisario ku ta aktua sin mandato ni instrukshon di esun ku a nombr’é a keda tratá ampliamente. E limitashon di ntervenshon di akshonista den maneho di un kompania, ta un tópiko ku tambe a risibí hopi atenshon. 

Por konkluí ku koperashon di tur partido i instansia embolbí, ta di importansia pa un implementashon apropiá di e Kódigo, i kumplimentu adekuá ku e Lei i e Kódigo. Ademas, un evaluashon di e Kódigo ta na su lugá, mirando tur eksperiensha ku esaki. Por “download” e Lei di Corporate Governance i e Code Corporate Governance riba www.sbtno.org.  

[Fin di komunikado]
	Teksto pa foto:
Foto 1:
Un sala yen, ku mas ku 125 partisipante, a skucha ku atenshon na e informashon duná na e promé seminario tokante di Corporate Governance.

Foto 2:
Oradornan na e seminario: orador invitá Karel Frielink, André Delger (DCAA), Donald de Palm (SBTNO), Marloes Kempes (Cft) i Erik van Engelen (Cft).

Foto 3:
Orador invitá Karel Frielink a trata tópikonan di aktualidat riba tereno di Corporate Governance.

